
VKM NR. 414, DATË 23.7.2025 

PËR MIRATIMIN E MARRËVESHJES SË FINANCIMIT, NDËRMJET REPUBLIKËS 
SË SHQIPËRISË, PËRFAQËSUAR NGA KËSHILLI I MINISTRAVE I REPUBLIKËS 
SË SHQIPËRISË, DHEKOMISIONIT EVROPIAN, NË LIDHJE ME PLANIN VJETOR 

TË VEPRIMIT NË FAVOR TË SHQIPËRISË PËR VITIN 2024, NË KUADËR TË 
INSTRUMENTIT TË ASISTENCËS SË PARAANËTARËSIMIT (IPAIII) 

 

Marrëveshja Financiare IPA 2024 ndërmjet Republikës së Shqipërisë dhe Komisionit Evropian 
është miratuar me VKM Nr. 414, datë 23.07.2025. Kjo marrëveshje është botuar në Fletoren 
Zyrtare Nr. 137, datë 31 korrik 2025, duke mundësuar zbatimin e projekteve të përfshira në paketën 
financiare IPA III për vitin 2024. 

Programi ka një buxhet total prej 67.35 milionë Euro dhe përfshin pesë veprime kryesore: 

i. BE për Luftën kundër Korrupsionit 

Buxheti: 3,85 milionë Euro 

Përfitues: Drejtoria e Përgjithshme e Antikorrupsionit dhe Rrjeti i Koordinatorëve të 
Antikorrupsionit, nën Koordinatorin Kombëtar, Inspektorati i Lartë i Deklarimit dhe Kontrollit të 
Pasurive dhe Konfliktit të Interesit, si dhe autoritete të tjera kundër korrupsionit.  

Objektivi kryesor: Projekti do të kontribuojë në forcimin e kapaciteteve institucionale dhe 
funksionale të Drejtorisë së Përgjithshme të Antikorrupsionit dhe autoriteteve të tjera kundër 
korrupsionit, në përputhje me standardet e BE-së, duke përmirësuar parandalimin, hetimin dhe 
ndërgjegjësimin mbi korrupsionin, duke përfshirë sektorët me rrezik të lartë dhe mbështetjen për 
zbatimin e Planit të Veprimit për Shtetin e së Drejtës. 

Modaliteti i implementimit: Menaxhim direkt përmes granteve të binjakëzimit dhe prokurimit. 

 

ii. BE për Qeverisjen Vendore 

Buxheti: 10 milionë Euro 

Përfitues: Njësitë e qeverisjes vendore në Shqipëri (bashkitë dhe administratat e qeverisjes 
vendore). 

Objektivi kryesor: Veprimi synon të përmirësojë qeverisjen vendore dhe zhvillimin socio-
ekonomik lokal në Shqipëri, duke rritur cilësinë, aksesin dhe mbulimin e infrastrukturës dhe 
shërbimeve publike, si dhe duke forcuar kapacitetet e njësive të qeverisjes vendore për të 
kontribuar në procesin e aderimit në BE, përmes dialogut ndërqeveritar, pjesëmarrjes aktive të 



qytetarëve dhe integrimit të standardeve dhe vlerave evropiane në funksionimin e administratës 
lokale. 

Modaliteti i implementimit: Menaxhim indirekt përmes një subjekti/enti të vlerësuar nga 
Komisioni, me përvojë dhe kapacitete teknike dhe operative në qeverisjen vendore, integrimin në 
BE, menaxhimin e granteve dhe zhvillimin socio-ekonomik vendor, si dhe mundësi 
bashkëfinancimi. 

 

iii. BE për Sigurinë Ushqimore 

Buxheti: 12,5 milionë Euro 

Përfitues: Ministria e Bujqësisë dhe Zhvillimit Rural (MBZHR), Autoriteti Kombëtar i Ushqimit 
(AKU), Autoriteti Kombëtar i Veterinarisë dhe Mbrojtjes së Bimëve (AKVMB), Instituti i Sigurisë 
Ushqimore dhe Veterinarisë (ISUV), Enti Shtetëror i Farave dhe Fidanëve (ESFF), si dhe drejtoritë 
rajonale, sektorët veterinarë dhe zyrat vendore që implementojnë masat dhe kontrollet në terren. 

Objektivi kryesor: Përmirësimi i sigurisë ushqimore, shëndetit dhe mirëqenies së kafshëve, si dhe 
shëndetit të bimëve në Shqipëri, duke përafruar politikat, kuadrin ligjor dhe kapacitetet 
administrative me acquis të Bashkimit Evropian. 

Modaliteti i implementimit: Menaxhim indirekt përmes një entiteti të vlerësuar sipas shtyllave, i 
përzgjedhur mbi bazën e kapaciteteve teknike, menaxheriale dhe financiare, përvojës në projekte 
të ngjashme dhe aftësisë për të bashkëpunuar me autoritete publike të BE-së, në përputhje me 
kriteret e përcaktuara për këtë veprim. 

 

iv. BE për Pyjet 

Buxheti: 13 milionë Euro 

Përfitues: Ministria e Turizmit dhe Mjedisit (MTM), Agjencia Kombëtare e Pyjeve (AKP) dhe 
Njësitë e qeverisjes vendore të përfshira në menaxhimin e pyjeve dhe burimeve natyrore.  

Objektivi kryesor: Përmirësimi i menaxhimit të qëndrueshëm të pyjeve në Shqipëri përmes 
forcimit të kapaciteteve administrative dhe përafrimit të legjislacionit me acquis-në e BE-së, rritjes 
së mbulimit pyjor dhe kapaciteteve të thithjes së karbonit, si dhe promovimit të ndërgjegjësimit 
publik dhe pjesëmarrjes së komuniteteve lokale në menaxhimin e pyjeve dhe zbatimin e masave 
kundër ndryshimeve klimatike. 



Modaliteti i implementimit: Menaxhim indirekt me një entitet të besuar të vlerësuar sipas 
shtyllave, në bashkëpunim me Ministrinë e Turizmit dhe Mjedisit, Agjencinë Kombëtare të Pyjeve 
dhe njësitë e qeverisjes vendore. 

 

v. BE për Punësimin dhe Përfshirje Sociale 

Buxheti: 28 milionë Euro 

Përfitues: Ministria e Ekonomisë, Kulturës dhe Inovacionit (MEKI), Ministria e Shëndetësisë dhe 
Mbrojtjes Sociale (MSHMS), Qeveria e Shqipërisë (QSH), Grupi i Menaxhimit të Politikave të 
Integruara (GMPI) për Punësimin dhe Politikat Sociale, Institucionet arsimore në të gjitha nivelet, 
Shërbimet publike të punësimit, Ofruesit e shërbimeve sociale, Partnerët socialë dhe organizatat e 
shoqërisë civile.  

Objektivi kryesor: Forcimi i kapaciteteve institucionale për menaxhimin e reformave në punësim, 
përfshirje sociale dhe aftësi, si dhe përmirësimi i mekanizmave të financimit, koordinimit, 
komunikimit dhe monitorimit për zbatimin e strategjive kombëtare përkatëse. 

Modaliteti i implementimit: Menaxhim direkt nga Komisioni Evropian (KE).  

 


